
Straitéis Fuíolluisce Chorcaí   
Trí Straitéis Fuíolluisce Chorcaí déanfar measúnú ar an mbonneagar cóireála agus 
líonra fuíolluisce i Mórcheantar Uirbeach Chorcaí chun méid na hinfheistíochta 
amach anseo a shocrú a bheidh de dhíth sa mheántéarma agus san fhadtéarma 
chun straitéisí agus réitigh inbhuanaithe draenála a shainaithint do Mhórcheantar 
Uirbeach Chorcaí atá ag fás.

Cad é atá i straitéis fuíolluisce?
De réir mar a fhásann ár ndaonra, méadaítear méid an fhuíolluisce dá réir sin. Ní 
mór dúinn an fuíolluisce sin a bhailiú agus a chóireáil ionas gur féidir an t-uisce 
cóireáilte a chur ar ais sa timpeallacht go sábháilte.  Is é an cuspóir atá le Straitéis 
Fuíolluisce measúnú a dhéanamh ar an mbonneagar cóireála agus líonra fuíolluisce 
i limistéar geografach ar leith chun méid na hinfheistíochta amach anseo a shocrú 
a bheidh de dhíth sa mheántéarma agus san fhadtéarma. Tá sé ríthábhachtach go 
mbíonn bonneagar leordhóthanach fuíolluisce ann chun soláthar tithíochta agus 
forbairt eacnamaíochta a éascú, agus chun tacú le fás inbhuanaithe agus le cosaint 
na timpeallachta.  

Áirítear na nithe a leanas leis na dúshláin atá roimh 
Mhórcheantar Uirbeach Chorcaí maidir le fuíolluisce a 
bhailiú agus a chóireáil:  
• Méadú ar an daonra. 

• Dúshláin reatha maidir le comhlíontacht ag roinnt ionad cóireála fuíolluisce agus 
líonraí séarachais.   

• Riachtanais acmhainne maidir le cóireáil agus líonra fuíolluisce chun déileáil le 
hualaí reatha agus amach anseo ó Mhórcheantar Uirbeach Chorcaí.   

• Brúnna ar na dobharlaigh ghlactha ó sceitheadh fuíolluisce laistigh de Mhórche-
antar Uirbeach Chorcaí.  

• Athrú Aeráide.

Aidhm Straitéis Fuíolluisce Chorcaí
Is é aidhm Straitéis Fuíolluisce Chorcaí measúnú a dhéanamh ar an mbonneagar 
cóireála agus líonra fuíolluisce i Mórcheantar Uirbeach Chorcaí chun méid na hin-
fheistíochta amach anseo a shocrú a bheidh de dhíth sa mheántéarma agus san 
fhadtéarma. 

Sa staidéar déanfar straitéisí bainistíochta agus cóireála inbhuanaithe fuíolluisce a 
shainaithint agus déanfar liosta réiteach in ord tosaíochta a fhorbairt le haghaidh na 
tréimhse ionchasaí tionscadail de 2030, 2055 agus 2080.

Is iad aidhmeanna Straitéis Fuíolluisce Chorcaí chun na nithe a leanas a dhéanamh;

• Tacaíocht a thabhairt d’fhás amach anseo Mhórcheantar Uirbeach Chorcaí tríd 
an acmhainn riachtanach a sholáthar maidir le córais draenála, bainistíochta agus 
cóireála fuíolluisce.  

• An timpeallacht a chosaint trí bhainistíocht éifeachtach fuíolluisce.

• Tús áite a thabhairt do réitigh inbhuanaithe le haghaidh fuíolluisce a bhainistiú go 
héifeachtach lena soláthraítear tairbhí iomadúla. 

• Roghanna straitéiseacha ríthábhachtacha a shainaithint lena soláthrófar an acm-
hainn riachtanach maidir le córais draenála, bainistíochta agus cóireála fuíolluisce 
suas le 2080.

Cad é atá i Mórcheantar Uirbeach Chorcaí?
Is mórcheantar uirbeach réigiúnach é Mórcheantar Uirbeach Chorcaí (MUC), arna 
shainaithint amhlaidh sa Chreat Náisiúnta Pleanála (CNP) agus sa Straitéis Spáis 
agus Eacnamaíochta Réigiúnach (SSER).

An Limistéar Staidéir
Cuimsítear Cuan Chorcaí agus Calafort Chorcaí leis an Limistéar Staidéir, ina bhfuil 
níos mó ná 25 bhaile mhóra mar aon le sráidbhailte sa bhreis ar Mhórcheantar 
Uirbeach Chorcaí.

Cad é mar a dhéanfar Straitéis Fuíolluisce Chorcaí 
a fhorbairt?
Áireofar le Straitéis Fuíolluisce Chorcaí anailís ar an mbonneagar fuíolluisce atá ann 
cheana chomh maith le bailiú sonraí, measúnuithe ar fhás an daonra agus ar fhás 
eacnamaíoch, measúnacht straitéiseach timpeallachta, comhairliúchán le páirtithe 
leasmhara chun réitigh mheántéarmacha agus fhadtéarmacha a shainaithint ar 
riachtanais an réigiúin maidir le fuíolluisce.  

Trí Straitéis Fuíolluisce Chorcaí cuirfear straitéis inbhuanaithe i gcrích lena dtabhar-
far faoi riachtanais an bhonneagair fuíolluisce. Leis an staidéar cuirfear roghanna 
bainistíochta agus cóireála draenála ar fáil a bheidh inbhainte amach, straitéiseach, 
agus inbhuanaithe agus an toilleadh infreastruchtúr fuíolluisce á soláthar chun fás 
eacnamaíoch a thacú do Mhórcheantar Uirbeach Chorcaí. 

Beidh an réiteach bainistíochta, cóireála, nó draenála inbhuanaithe i gcomhréir 
le hoibleagáidí reachtúla agus le spreagthaí rialála arna ndearadh chun cuspóirí 
timpeallachta náisiúnta agus idirnáisiúnta araon a chomhlíonadh ar a bhfuil acho-
imre sa Chreat-treoir Uisce (CTU) agus sna Treoracha maidir le Cóireáil Fuíolluisce 
Uirbigh (TCFU).

Fíor 1: Abhantrach Inis Carra, Corcaigh



Tá fás an-suntasach i gCathair Chorcaí agus sna ceantair 
máguaird mar thoradh ar rath eacnamaíoch Mhórcheantar 
Uirbeach Chorcaí. 
Mar thoradh ar an bhfás sin, is dúshláin roimh an mbonneagar 
draenála fuíolluisce coinneáil suas leis an éileamh méadaithe ar 
thalamh sheirbhísithe nua le haghaidh tithíochta, forbairtí 
tráchtála agus tionscail.

An Limistéar Staidéir
Cuimsítear Cuan Chorcaí agus Calafort Chorcaí leis an Limistéar Staidéir, 
ina bhfuil níos mó ná 25 bhaile mhóra mar aon le sráidbhailte sa bhreis 
ar Chathair Chorcaí. 

Cad é atá i Mórcheantar Uirbeach Chorcaí?
Is mórcheantar uirbeach réigiúnach é Mórcheantar Uirbeach Chorcaí 
(MUC) i gContae Chorcaí, arna shainaithint amhlaidh sa Chreat 
Náisiúnta Pleanála (CNP) agus sa Straitéis Spásúlachta agus 
Eacnamaíochta Réigiúnach (SSER) 2020-2032.

Cad é mar atáthar ag forbairt an staidéir?  
Áireofar an méid a leanas le Dréacht-Straitéis Fuíolluisce Chorcaí; 

1. Anailís ar an mbonneagar fuíolluisce atá ann cheana in éineacht le 
bailiú sonraí. 

2. Measúnuithe ar fhás daonra agus eacnamaíoch.

3. Measúnacht straitéiseach timpeallachta.

4. Comhairliúchán le páirtithe leasmhara agus leis an bpobal.

Na Dúshláin Reatha atá roimh Chorcaigh
• Méadú ar an daonra.  
• Dúshláin reatha maidir le 

comhlíontacht ag roinnt ionad 
cóireála fuíolluisce agus líonraí 
séarachais.  

• Riachtanais acmhainne um 
chóireáil fuíolluisce laistigh de 
Mhórcheantar Uirbeach Chorcaí. 

• Brúnna ar na dobharlaigh 
ghlactha ó sceitheadh fuíolluisce 
laistigh de Mhórcheantar 
Uirbeach Chorcaí. 

• Tionchair an Athraithe Aeráide.

Cathain a rachaimid i gcomhairle?

Comhairliúchán a hAon:
Beidh an chéad bhabhta de chomhairliúchán ar siúl san earrach/samhradh in 2024 agus lorgófar 
tuairimí agus aiseolas leis ar an bPáipéar Saincheisteanna, ar staidéar Scóipe na Measúnachta 
Straitéisí Timpeallachta (MST) agus ar Thuarascáil Scagtha na Measúnachta Cuí (MC). 

Comhairliúchán a Dó:
Breithneofar aiseolas ó 
chomhairliúchán a haon agus 
Straitéis Fuíolluisce Chorcaí á 
forbairt, rud a fhoilseofar le 
haghaidh comhairliúchán a dó in 
éineacht leis na tuarascálacha 
timpeallachta gaolmhara.

Cad é atá i Straitéis Fuíolluisce?
Is é an cuspóir atá le Straitéis Fuíolluisce measúnú a dhéanamh ar an mbonneagar cóireála agus líonra fuíolluisce i limistéar geografach ar leith 
chun méid na hinfheistíochta amach anseo a shocrú a bheidh de dhíth sa mheántéarma agus san fhadtéarma. Tá sé ríthábhachtach go mbíonn 
bonneagar leordhóthanach fuíolluisce ann chun soláthar tithíochta agus forbairt eacnamaíochta a éascú, agus chun tacú le fás inbhuanaithe agus 
le cosaint na timpeallachta.

Cá háit a bhfuil faisnéis
bhreise ar fáil? 
Ríomhphost: CWS@water.ie
Suíomh gréasáin: www.water.ie/cws

Dréacht-Straitéis 
Fuíolluisce Chorcaí

Cad atá ag tarlú anois? 
Tá aiseolas á lorg ag Uisce Éireann ar Pháipéar Saincheisteanna Straitéis Fuíolluisce 
Chorcaí agus ar Thuarascáil Scóipe na Measúnachta Straitéisí Timpeallachta (MST) 
agus ar an Measúnacht Chuí (MC).

Comhairliúchán 1
Beidh comhairliúchán poiblí ar siúl ar feadh ocht seachtaine ón 15 Bealtaine go dtí 
an 9 Iúil 2024. Beifear in ann féachaint ar an bPáipéar Saincheisteanna, ar Thuaras-
cáil Scóipe MST agus ar Scagadh MC agus iad a íoslódáil ag www.water.ie/cws.

Chun aighneacht a chur isteach:
Ríomhphost: cws@water.ie   

Post: Straitéis Fuíolluisce Chorcaí, Uisce Éireann, Bosca Oifig an Phoist 860, Oifig 
Seachadta Dheisceart na Cathrach, Cathair Chorcaí 

Déanfar athbhreithniú ar aiseolas ó pháirtithe leasmhara ar an bPáipéar Sainche-
isteanna seo agus ar Thuarascáil Scóipe MST agus ar Thuarascáil Scagtha an MC 
agus cuirfear an t-aiseolas sin san áireamh agus dréacht de Straitéis Fuíolluisce 
Chorcaí, an Tuarascáil Timpeallachta MST agus an RTN á n-ullmhú againn.

Ceisteanna comhairliúcháin
D’fhonn cuidiú le páirtithe leasmhara aighneacht a dhéanamh mar chuid den chom-
hairliúchán sin, cuirimid fáilte roimh aiseolas ar na ceisteanna comhairliúcháin seo 
a leanas; is áis iad sin, áfach, agus cuirfear gach aighneacht ábhartha a ghlacfar mar 
fhreagairt ar an gcomhairliúchán san áireamh.

1. An bhfuil moltaí ar bith agat ar mhaith leat go mbreithneodh Uisce Éireann orthu 
agus Straitéis Fuíolluisce Chorcaí dá chuid á ullmhú aige?

2. I limistéar staidéir Straitéis Fuíolluisce Chorcaí cuimsítear Mórcheantar Uir-
beach Chorcaí agus Cuan Chorcaí agus dobharlaigh Chuan Lasmuigh Chorcaí sa 
Chreat-treoir Uisce. An bhfuil aon tráchtanna agat maidir leo sin? 

3. An bhfuil aon tuairimí agat faoin gcur chuige maidir leis an Measúnacht Straitéi-
seach Timpeallachta (MST) do Straitéis Fuíolluisce Chorcaí?

4. In alt 2.1 de chaibidil 2 Thuarascáil Scóipe MST tá achoimre ar chuspóirí Straitéis 
Fuíolluisce Chorcaí. An bhfuil aon tráchtanna agat maidir leis na cuspóirí sin?

5. Rinne Uisce Éireann athbhreithniú ar phleananna, ar bheartais agus ar chláir a 
bhaineann le Straitéis Fuíolluisce Chorcaí i gcaibidil 4 de Thuarascáil Scóipe MST. 
An bhfuil cinn ar bith eile ann ar cheart machnamh a dhéanamh orthu? 

6. I gcaibidil 3 de Thuarascáil Scóipe MST leagtar amach staid na timpeallachta 
bunlíne agus na treochtaí amach anseo. Tá achoimre ar na saincheisteanna tim-
peallachta i dtábla 3.16. An bhfuil aon tráchtanna agat maidir leo sin?

7. I gcaibidil 5 de Thuarascáil Scóipe MST leagtar amach na cuspóirí timpeallachta 
as a mbainfear úsáid chun an Straitéis Fuíolluisce agus na tionchair fhéideartha 
dá cuid ar an timpeallacht a mheasúnú Tá achoimre ar na cuspóirí sin i dtábla 
5.1. An bhfuil aon tuairimí agat fúthu sin?

8. Cén dóigh ar mian leat go rachadh Uisce Éireann i dteagmháil leat de réir mar a 

Fíor 2: Stáisiún Caidéalaithe Fuíolluisce an Chóibh, Corcaigh

rachaidh an plean ar aghaidh?

Admhófar aighneachtaí, cuirfear le chéile iad i dtuarascáil chomhairliúcháin agus 
tabharfar freagra orthu sa Dréachtstraitéis Fuíolluisce.

Déanfar athbhreithniú ar gach aighneacht a dhéanfar ar MST Tuarascáil Scóipe agus 
cuimseofar aiseolas ábhartha sna tuarascálacha timpeallachta agus sa dréacht de 
Straitéis Fuíolluisce Chorcaí de réir mar is iomchuí. Déanfar aighneachtaí ó dhaoine 
aonair a thuairisciú gan ainm a lua agus cuirfear aiseolas ó eagraíochtaí síos dóibhsean.

Na Chéad Chéimeanna eile
A luaithe agus a forbraíodh Uisce Éireann Straitéis Fuíolluisce Chorcaí agus na Tuar-
ascálacha Timpeallachta gaolmhara, cuirfimid tús leis an dara babhta de chomhair-
liúchán poiblí i ngeimhreadh 2024 ar dhréacht-Straitéis Fuíolluisce Chorcaí agus ar 
na Tuarascálacha Timpeallachta gaolmhara.  


